
BOSNA I HERCEGOVINA 

FEDERACIJA BOSNE I HERCEGOVINE 

SREDNJOBOSANSKI KANTON/KANTON SREDIŠNJA BOSNA 

OPĆINA JAJCE 

Općinski načelnik 

 

Broj: 02-11-7-3280/21 

Datum: 11.06.2021. godine 

 

Na osnovu člana 70. Zakona o javnim nabavkama BiH („Službeni glasnik BiH“ broj 39/14) i člana 

110. Statuta Općine Jajce („Službene novine Općine Jajce“, broj 3/08), u postupku javne nabavke 

radova na redovnom održavanju lokalnih i nekategorisanih puteva na području općine Jajce,  putem 

otvorenog postupka, čije obavještenje je objavljeno na portalu javnih nabavki pod brojem 1190-1-3-

23-3-17/21 od 04.05.2021. godine, na preporuku Komisije za javne nabavke broj 02-11-7-3280/21 od 

11.06.2021. godine, Općinski načelnik donosi 

 

 

O D L U K U 

o poništenju postupka javne nabavke 

 

I 

Prihvata se Preporuka Komisije za javne nabavke broj 02-11-7-3280/21 od 11.06.2021. godine i 

postupak javne nabavke radova na održavanju lokalnih i nekategorisanih puteva,   SE PONIŠTAVA. 

 

II 

Postupak se poništava u skladu sa članom 32. stav (4) Zakona o javnim nabavkama BiH (broj 

ponuđača s kojim se zaključuje okvirni sporazum ne može biti manji od tri). 

 

III 

Ova odluka objavit će se na web stranici Ugovornog organa: www. opcina – jajce.ba istovremeno s 

upućivanjem ponuđačima koji su učestvovali u postupku javne nabavke shodno članu 70. stav (6) 

Zakona o javnim nabavkama BiH. 

 

 

O b r a z l o ž e nj e 

 

Ugovorni organ – Općina Jajce je provela postupak javne nabavke radova na redovnom održavanju 

lokalnih i nekategorisanih puteva na području općine Jajce, putem otvorenog postupka, čije 

obavještenje je objavljeno na portalu javnih nabavki pod brojem 1190-1-3-23-3-17/21 od 04.05.2021. 

godine  

U predmetnom postupku javne nabavke Rješenjem o imenovanju komisije (broj: 02-11-7-3280/21 od 

23.04.2021. godine) imenovana je Komisija za javne nabavke. 

   

Komisija za javnu nabavku je Ugovornom organu dostavila Zapisnik o ocjeni ponuda i Preporuku o 

poništenju postupka broj 02-11-7-3280/21 od 11.06.2021. godine. 

 

U postupku je utvrđeno da je Komisija za javnu nabavku blagovremeno i pravilno izvršila otvaranje 

ponuda i ocjenu zaprimljenih ponuda, o čemu je sačinila odgovarajuće zapisnike u kojima je utvrđeno 

da su  blagovremeno zaprimljene 4 (četiri) ponude  i to ponude privrednih društava: 

 

 

1. „MUKIĆ KOMERC“ d.o.o. Jajce 

2. „BH 4“ d.o.o. Jajce 

3. „KOMOTIN“ d.o.o. Jajce 

4. „STRUKTURA“ d.o.o. Jajce 

 

Komisija je preuzela izvještaj o preuzimanju tenderske dokumentacije od strane ponuđača i utvrdila da 

su svi ponuđači preuzeli tendersku dokumentaciju sa portala javnih nabavki. 

Ocjenom zaprimljene ponude ponuđača „KOMOTIN“ d.o.o. Jajce komisija je utvrdila da ponuda nije 

dostavljena u skladu sa postavljenim uslovima u predmetnom postupku. U svrhu dokazivanja  

ispunjenosti kvalifikacionih uslova iz tačke 15.1. pod tačkom c)  (tehnička i profesionalna sposobnost) 

propisano je da ponuđači  trebaju ispuniti minimalne uvjete da raspolažu sa tehničkom opremom: 

Kamion do 2t nosivosti- ophodarsko vozilo- kom 1; Kamion nosivosti 10t i iznad kom -2; Rovokopač- 

bager- kom 1; Valjak od 2-6t kom- 1; Valjak do 2t- kom 1; Finišer za krpljenje asfalta -kom 1; Rezač 

asfalta – kom 1; Mašina za crtu – kom 1; Greder – kom 1; Mašina za popunjavanje pukotina-kom 1; 

Kosačica na traktoru ili drugoj mašini-kom 1,a kao dokaz o ispunjavanju minimalnih uvjeta, trebaju 

dostaviti izjavu i dokaze o tehničkoj opremi iz tačke 15.1.c). Izjavu sa popisom tehničke opreme 

potpisuje i ovjerava ponuđač. Dokazi o tehničkoj opremi se dostavljaju u originalu ili ovjerenoj kopiji 

a to su sljedeći dokumenti: saobraćajna dozvola za vozila i upotrebna dozvola za ostalu opremu (ako je 

u vlasništvu) ugovor ili predugovor (ako nije u vlasništvu). Sva vozila (i u vlasništvu i iznajmljena) 

moraju biti uredno registrovana“.Uvidom u ponudu ponuđača „KOMOTIN“ d.o.o. Jajce komisija je 

utvrdila da je ponuđač  dostavio potvrde  o registraciji za vozila koja se registrovana ali je umjesto 

upotrebnih dozvola za ostalu opremu dostavio  Račune sa prijevodom i policom osiguranja. S obzirom 

na gore navedeno, ponuđač je ocijenjen kao nekvalifikovan i komisija je takvu ponudu odbacila. 

Ocjenom zaprimljene ponude ponuđača „STRUKTURA“ d.o.o. Jajce komisija je utvrdila da ponuda 

nije dostavljena u skladu sa postavljenim uslovima u predmetnom postupku. U svrhu dokazivanja  

ispunjenosti kvalifikacionih uslova iz tačke 15.1. pod tačkom b)  (tehnička i profesionalna sposobnost) 

propisano je da ponuđači  trebaju ispuniti sljedeće minimalne uslove ''da mogu angažovati tehničko 

osoblje i to: rukovoditelja gradilišta i to diplomiranog građevinskog inženjera (VII stepen stručne 

spreme) sa položenim stručnim ispitom i sa najmanje pet godina iskustva; angažiranog u cijelom 

periodu trajanja ugovora;najmanje dva lica- ophodara sa srednjom stručnom spremom;vozač za 

upravljanje motornim vozilima za svako angažovano vozilo; najmanje dva rukovaoca građevinskih 

mašina;najmanje šest radnika-cestara, svi kadrovi (izuzev građevinskog inženjera ukoliko je 

angažiran) moraju biti prijavljeni na PIO/MIO i zdravstveno osiguranje. Tačkom 15.2.pod b) 

tenderske dokumentacije propisano je ponuđač dužan kao dokaz o ispunjavanju uslova u pogledu 

tehničke i profesionalne sposobnosti dostaviti sljedeće: izjavu i dokaze o obrazovnim i profesionalnim 

kvalifikacijama lica iz tačke 15.1.b). Izjavu sa popisom lica (ime, prezime, kvalifikacija i opis posla 

koji će obavljati) potpisuje i ovjerava ponuđač. Dokazi o kvalifikacijama lica se dostavljaju u originalu 

ili ovjerenoj kopiji a to su sljedeći dokumenti: diplome o stručnoj spremi, uvjerenje o položenom 

stručnom ispitu, dokaz o načinu angažovanja (ugovor o radnom odnosu, ugovor o djelu i sl), dokaz o 

radnom iskustvu (uvjerenje izdato od nadležne ustanove, potvrda poslodavca i sl), lista osiguranih lica 

izdata od nadležne ustanove ne starija od 3 (tri) mjeseca od datuma predaje ponude, a pod tačkom c) 

da raspolaži sa tehničkom opremom i to: pod 1) kamion do 2 t nosivosti -ophodarsko vozilo kom i i 

pod 2) kamion nosivosti 10 t i iznad, kom 2.  Uvidom u ponudu ponuđača „STRUKTURA“ d.o.o. 

Jajce komisija je utvrdila da je ponuđač  na str. 37 ponude dostavio izjavu o kvalifikacijskoj strukturi 

angažovanih uposlenih radnika za izvođenje radova  gdje je naveo da, ima uposleno tehničko osoblje 

sa radnim iskustvom,  tri vozača kamiona i to Sanjin Keran, Midhet Joldić i Elvis Mešinović.  Uvidom 

u dostavljene izjave o radnom iskustvu i diplome o stručnoj spremi ustanovljeno je da je ponuđač 

dostavio diplome   za dva vozača kamiona Sanjin Keran i Elvisa Mešinović , ali Midhet Joldić nema  

diplomu za vozača motornog vozila (već za građevinskog tehničara) kako je ponuđač  navedeo u izjavi 

na str.37. S obzirom na sve gore navedeno, ponuđač je ocijenjen kao nekvalifikovan i komisija je 

takvu ponudu odbacila. 

 

Ocjenom zaprimljene ponude ponuđača 'BH 4'' d.o.o. Jajce i „MUKIĆ KOMERC“ d.o.o. Jajce , 

komisija je utvrdila da su zaprimljene ponude dostavljene u skladu sa postavljenim uslovima u 

otvorenom  postupku, tj. ponude sadrže tražena dokumenta te su ponuđači ocijenjeni kao 

kvalifikovani. 

 

Prema odredbi člana 32. stav (4) Zakona o javnim nabavkama propisano je da se okvirni sporazum 

zakjučuje s više ponuđača za isti predmet nabavke, te broj ponuđača s kojima se zaključuje okvirni 

sporazum ne može biti manji od tri, pod uslovom da postoji dovoljan broj ponuđača. Okvirni 

sporazum može se zaključiti i s dva ponuđača u slučaju ponavljanja postupka zbog nedovoljnog broja 

primljenih ponuda. 

Imajući u vidu navedenu odredbu Zakona i činjenicu da su zaprimljene četiri ponude od kojih su dvije 

prihvatljive, Komisija  za javne nabavke je predložila da navedeni postupak se poništi. 

 



3 

 

Ugovorni organ nije našao razloge nepravilnosti niti propuste u radu Komisije koji bi eventualno bili 

osnov za neprihvatanje preporuke Komisije za javnu nabavku. 

 

Na osnovu navedenog odlučeno je kao u dispozitivu ove odluke. 
 

 

 

 

POUKA O PRAVNOM LIJEKU: 

Protiv ove odluke može se izjaviti žalba Uredu za razmatranje žalbi BiH – filijala Mostar putem 

ugovornog organa u roku od 10 dana od dana prijema Odluke.  

Svaki ponuđač koji ima legitimni interes u predmetnom postupku javne nabavke, a koji smatra da je 

Ugovorni organ prekršio jednu ili više odredbi Zakona o javnim nabavkama, ima pravo uložiti žalbu u 

pisanoj formi u roku od 10 (deset) dana od dana prijema ove odluke u skladu sa članom 99. i 101. 

Zakona o javnim nabavkama. 

 

 

 

 

 

 

Dostaviti:                                                                                                            Općinski načelnik 

- Ponuđačima                                                                                                  Edin Hozan 

- Službenik za informisanje 

- a/a              


